
നക്ഷത്ര ചിഹ്നം ഇല്ലാത്ത ചോദ്യം നം. 4355 01-07-2024 - ൽ മറുപടിയ്ക്

ധനകാര്യ വകുപ്പിന്റെ ആഭ്യന്തര പരിശോധനാ വിഭാഗത്തെ ശക്തിപ്പെടുത്താന്‍ നടപടി

ചോദ്യം ഉത്തരം

ശ്രീ. അനൂപ് ജേക്കബ്‌
ശ്രീ കെ എൻ ബാലഗോപാല്‍

(ധനകാര്യ വകുപ്പ് മന്ത്രി)

(എ)

2023-2024 കാലയളവിൽ ഏതൊക്കെ
വകുപ്പുകളാണ് ആഭ്യന്തര പരിശോധനാ റിപ്പോർട്ട്
ധനകാര്യ വകുപ്പിന് ലഭ്യമാക്കാത്തതെന്ന്

വ്യക്തമാക്കാമോ; പ്രസ്തുത കാലയളവിൽ ധനകാര്യ
ആഭ്യന്തര പരിശോധനാ വിഭാഗം നടത്തിയ

പരിശോധനകള്‍ വ്യക്തമാക്കാമോ;

(എ) 2023- 24 വർഷ കാലയളവിൽ മുൻ വർഷങ്ങളിലെ
ആഭ്യന്തര പരിശോധന റിപ്പോർട്ടുകൾ ലഭ്യമാക്കാത്ത
വകുപ്പുകളുടെ വിശദാംശങ്ങൾ അനുബന്ധം 1 ആയി

ചേർത്തിരിക്കുന്നു.

സർക്കാർ വകുപ്പുകളിലെ ആഭ്യന്തര പരിശോധന
വിഭാഗം ഓഡിറ്റ് നടത്തി സമർപ്പിക്കുന്ന ഓഡിറ്റ്
റിപ്പോർട്ടുകളിൽ ഗുരുതരമായ ക്രമക്കേടുകൾ റിപ്പോർട്ട്
ചെയ്യുന്ന സാഹചര്യത്തിൽ മാത്രമാണ് ധനകാര്യ
ആഭ്യന്തര പരിശോധന വിഭാഗം റിവ്യൂ ഓഡിറ്റ്
നടത്തുന്നത്. 2023- 24 കാലയളവിൽ ഈ വകുപ്പിൽ
നിന്നും സാമൂഹ്യനീതി വകുപ്പിന്റെ കീഴിൽ വരുന്ന 1.
കൊല്ലം ജില്ലാ സാമൂഹ്യനീതി ഓഫീസ്‌ 2. കൊല്ലം
ജില്ലാ പ്രൊബേഷൻ ഓഫീസ്‌ 3.കൊല്ലം ഗവണ്മെന്റ്

വൃദ്ധ സദനം എന്നിവിടങ്ങളിലാണ് റിവ്യൂ ഓഡിറ്റ്
നടത്തിയിട്ടുള്ളത്. കൂടാതെ ഗവണ്മെന്റ്

സെക്രട്ടേറിയറ്റിനുള്ളിൽ പ്രവർത്തിക്കുന്ന ക്യാന്റീനിലും
2023-24 കാലയളവിൽ ഈ വകുപ്പിൽ നിന്നും
പരിശോധന നടത്തിയിട്ടുണ്ട്.

(ബി) ചില സർക്കാർ വകുപ്പുകളിലെ ആഭ്യന്തര

പരിശോധനാ വിഭാഗം കാര്യക്ഷമമായി

പ്രവർത്തിക്കുന്നില്ലെന്ന ആക്ഷേപം

ശ്രദ്ധയിൽപ്പെട്ടിട്ടുണ്ടോ;

(ബി) ചില സർക്കാർ വകുപ്പുകളിലെ ആഭ്യന്തര

പരിശോധന വിഭാഗം കാര്യക്ഷമമായി

പ്രവർത്തിക്കുന്നില്ല എന്നുള്ള വിവരം

ശ്രദ്ധയിൽപ്പെട്ടതിന്റെ അടിസ്ഥാനത്തിൽ, ആഭ്യന്തര

പരിശോധന കാലാനുസൃതമാക്കാനും, കൃത്യമായ

ഇടവേളകളിൽ നടത്താനും, 10-08-2017
തീയതിയിലെ 64 നമ്പർ പരിപത്രം, 20-04-2018
തീയതിയിലെ 33 നമ്പർ പരിപത്രം, 19-10-2019
തീയതിയിലെ 79 നമ്പർ പരിപത്രം (അനുബന്ധം-2)
എന്നിവ പുറപ്പെടുവിക്കുകയും, പരിപത്രങ്ങളിൽ

നിർദ്ദേശിക്കുന്ന രീതിയിൽ സമയബന്ധിതമായി

പരിശോധന റിപ്പോർട്ടും, ന്യൂനതാപരിഹാര റിപ്പോർട്ടും
സമർപ്പിക്കുവാനുള്ള നിർദ്ദേശം നല്കുകയുമുണ്ടായി.
കൂടാതെ വിവിധ സർക്കാർ വകുപ്പുകളിലെ ഓഡിറ്റ്

ടീമംഗങ്ങൾക്ക് ഓഡിറ്റ് നടത്തിപ്പിനെക്കുറിച്ചും

റിപ്പോർട്ട് തയ്യാറാക്കുന്നതിനെ കുറിച്ചും

ധനകാര്യവകുപ്പിന്റെ തന്നെ ട്രെയിനിങ് വിഭാഗമായ
CTFM ട്രെയിനിങ്ങും നൽകി വരുന്നുണ്ട്.

(സി) ആഭ്യന്തര പരിശോധനാ വിഭാഗത്തിന്റെയും

അക്കൗണ്ടന്റ് ജനറലിന്റെയും ഓഡിറ്റ് പരാമർശങ്ങൾ
കൂടുതലായി തീർപ്പാക്കാൻ അവശേഷിക്കുന്നത്
ഏതൊക്കെ വകുപ്പുകളിലാണെന്നും പ്രസ്തുത ഓഡിറ്റ്
പരാമര്‍ശത്തിന്റെ എണ്ണമെത്രയെന്നും
വ്യക്തമാക്കാമോ;

(സി)
ആഭ്യന്തര പരിശോധനാ വിഭാഗത്തിന്റെയും

അക്കൗണ്ടന്റ്ജനറലിന്റെയും ഓഡിറ്റ് പരാമര്‍ശങ്ങള്‍
കൂടുതലായി തീര്‍പ്പാക്കാന്‍ അവശേഷിക്കുന്ന

വകുപ്പുകളെ സംബന്ധിച്ച വിശദാംശങ്ങൾ

അനുബന്ധം 3 ആയി ചേർത്തിരിക്കുന്നു.

(ഡി)

സർക്കാർ വകുപ്പുകളിലെ നടപടിക്രമങ്ങൾ ചട്ട
പ്രകാരം കാര്യക്ഷമമായി പ്രവർത്തിക്കുന്നുവെന്ന് ഉറപ്പു
വരുത്തുവാൻ രൂപീകരിച്ചിട്ടുള്ള ആഭ്യന്തര

പരിശോധനാ വിഭാഗങ്ങൾക്ക് കാലാനുസൃതമായ
പരിശീലനം നൽകി ശക്തിപ്പെടുത്തുന്നതിനുള്ള

നടപടി സ്വീകരിക്കുമോ; അതിനായി ധനകാര്യ
ആഭ്യന്തര പരിശോധനാ വിഭാഗത്തെ
ശക്തിപ്പെടുത്തുമോ എന്ന് അറിയിക്കാമോ;

(ഡി) സർക്കാർ വകുപ്പുകളിലെ നടപടി ക്രമങ്ങൾ

ചട്ടപ്രകാരം കാര്യക്ഷമമായി പ്രവർത്തിക്കുന്നുവെന്ന്

ഉറപ്പുവരുത്തുവാൻ രൂപീകരിച്ചിട്ടുള്ള വിവിധ

വകുപ്പുകളിലെ ആഭ്യന്തര പരിശോധന

വിഭാഗങ്ങൾക്ക്, ധനകാര്യവകുപ്പിന്റെതന്നെ

ട്രെയിനിങ് വിഭാഗമായ CTFM നെ നേരിട്ട്

ബന്ധപ്പെടുവാനും, പരിശീലനം ആവശ്യമുള്ള

ഉദ്യോഗസ്ഥരുടെ വിവരങ്ങൾ നൽകുവാനും

ആയതിന്റെ അടിസ്ഥാനത്തിൽ, CTFM
തയ്യാറാക്കുന്ന ഷെഡ്യൂൾ അനുസരിച്ചു്

ഉദ്യോഗസ്ഥർക്ക് പരിശീലനം നൽകി, അപ്രകാരം
പരിശീലനം ലഭിക്കുന്ന വകുപ്പുകളുടെ വിവരങ്ങൾ

ധനവകുപ്പിനെ അറിയിക്കുവാനുള്ള സംവിധാനവും
ഇതിനകം തന്നെ ഏർപ്പെടുത്തിയിട്ടുണ്ട്.

സർക്കാർ വകുപ്പുകളിലെ ആഭ്യന്തര പരിശോധന
വിഭാഗങ്ങളെ ശക്തിപ്പെടുത്തുന്നതിലേയ്ക്കും, ധനകാര്യ
ആഭ്യന്തര പരിശോധന വിഭാഗത്തെ

ശക്തിപ്പെടുത്തുന്നതിലേയ്ക്കും എല്ലാ നടപടികളും

സർക്കാർ സ്വീകരിച്ചു വരുന്നു.

(ഇ)

ആഭ്യന്തര പരിശോധന കുറ്റമറ്റ രീതിയിൽ നടത്തി

റിപ്പോർട്ട് യഥാസമയം ധനകാര്യ വകുപ്പിന്
ലഭ്യമാക്കുവാൻ സർക്കാർ വകുപ്പുകൾക്ക് നിർദേശം
നൽകുമോ?

(ഇ) എല്ലാ സർക്കാർ വകുപ്പുകൾക്കും ആഭ്യന്തര

പരിശോധന കുറ്റമറ്റ രീതിയില്‍ നടത്തി റിപ്പോര്‍ട്ട്
യഥാസമയം ധനകാര്യ വകുപ്പിന് ലഭ്യമാക്കുവാനുള്ള
നിര്‍ദ്ദേശം ഇതിനകം തന്നെ നൽകിയിട്ടുണ്ട്.
എന്തെങ്കിലും വീഴ്ച ശ്രദ്ധയിൽപ്പെടുന്ന പക്ഷം

ആവശ്യമെങ്കിൽ ഈ വിഷയത്തിൽ തുടർ നിർദ്ദേശം
നൽകുന്നതാണ്.

സെക്ഷൻ ഓഫീസർ

